
                       RHAGOR AM GANLYNIADAU DYSGU CYFFREDINOL

	GWYBODAETH A DEALLTWRIAETH

	DATGANIAD ENGHREIFFTIOL 

	Gwybod am rywbeth
	Mae wedi rhoi dealltwriaeth i mi o ddefnyddio cyfrifiaduron.  Y Rhyngrwyd yw’r unig ffordd y galla i ddod o hyd i’r wybodaeth rwy’n chwilio amdani (Llyfrgelloedd Swydd Warwig).



	Dysgu ffeithiau neu wybodaeth a all fod:

· Yn benodol i’r pwnc
· Rhyngddisgyblaethol / thematig
· Am amgueddfeydd, archifau, llyfrgelloedd
· Am fy hunan, fy nheulu, fy nghymuned, y byd ehangach

	Roeddwn i’n hoffi mynd i lawr i’r pwll oherwydd yn oes Fictoria roedd yn rhaid iddyn nhw weithio yn bell i lawr y ddaear ac roedd ganddynt beiriant oedd yn 7 gwaith mwy uchel na dril (Beamish)

	Gwneud synnwyr o rywbeth
	Fe wnaeth y ffotograffau a’r sleidiau ddod â phopeth yn fyw i ni ar ôl ein hymchwil cychwynnol ar bobl oes Fictoria, o lyfrau.
(Swyddfa Archifau a Chofnodion Gwlad yr Haf).



	Dyfnhau dealltwriaeth
	Dysgais i y gallwch farw o AIDS ac na fydd neb eisiau chwarae gyda chi neu efallai fyddan nhw ddim eisiau bod yn ffrind i chi hyd yn oed (Canolfan Gwyddoniaeth Arizona)



	Dysgu sut mae amgueddfeydd, archifau a llyfrgelloedd yn gweithredu
	Dw i ddim fel arfer yn hoffi amgueddfeydd a gwrando ar bensetiau ond roedd y wibdaith hon yn wahanol iawn.  Mwynheues i ac roeddwn i eisiau deall sut y gallai pobl fod mor ofnadwy 

(Amgueddfa Ryfel Ymerodrol).



	Rhoi gwybodaeth benodol – enwi pethau, pobl neu lefydd
	Pan oeddech chi’n mynd i wneud braslun, roedd y graig yna'n edrych yn debyg iawn i frechdan.  Rwy’n medru cofio’u henwau, sef calchfaen Hook Norton a graeanfaen dariannaidd
(Amgueddfa Sant Ioan Warwig)



	Gwneud cysylltiadau neu berthnasoedd rhwng pethau
	Mae anhwylderau bwyta fel arfer yn datblygu o ganlyniad i broblemau eraill.   Rwy’n falch fod gen i deulu sefydlog (Grŵp Darllen Llyfrgell Poole i Bobl Ifanc yn eu Harddegau).



	Defnyddio gwybodaeth flaenorol mewn ffyrdd newydd
	Roedd y plant yn fwy ymwybodol o ba mor syml oedd amser hamdden yn oes Fictoria.  Dim trydan na theledu.  Roedd y cwis wedi atgyfnerthu pethau roedden nhw wedi’u dysgu am bobl oes Fictoria (Amgueddfa Prescot, Bwrdeistref Knowsley). 


	SGILIAU


	Gwybod sut i wneud rhywbeth
	Rwy’n credu bod hyn yn ffordd dda o annog plant i ddarllen, mae hyn hefyd yn annog ymweliadau â’r llyfrgell ac yn dangos i blant sut i gael gwybodaeth ar eu pennau eu hunain (Big Summer Read 2002).



	Sgiliau deallusol – darllen, meddwl yn feirniadol ac yn ddadansoddol, barnu…
	Rydw i wedi dysgu edrych ar yr arteffactau ac ystyried pam maen nhw yno a beth yw eu pwysigrwydd (Amgueddfa Ryfel Ymerodrol)


	Sgiliau allweddol – rhifedd, llythrennedd, defnydd o TGCh, dysgu sut i ddysgu…
	Doedd gan fy ŵyr, sy’n dair oed, ddim diddordeb o gwbl mewn ysgrifennu, darllen na gwneud lluniau.  Ers iddo ddefnyddio’r cynllun hwn mae wedi dechrau adnabod geiriau, ysgrifennu ei enw ar ei ben ei hun a thynnu lluniau.  (Big Summer Read 2002)



	Sgiliau rheoli gwybodaeth – lleoli a defnyddio gwybodaeth, gwerthuso gwybodaeth, defnyddio systemau rheoli gwybodaeth…
	Fe’m dysgodd sut i ddefnyddio’r Rhyngrwyd i gael gafael ar gofnodion y Cyfrifiad.  Bu modd i mi ddarganfod fy nhaid nad oedd, i bob golwg, yn bodoli, drwy ddefnyddio’r Cyfrifiad. 

(Llyfrgelloedd Swydd Warwig) 



	Sgiliau cymdeithasol – cwrdd â phobl, rhannu, gweithio mewn tîm, cofio enwau, cyflwyno eraill, dangos diddordeb mewn pryderon pobl eraill…


	Trwy grŵp darllen gallwch gael darlun cliriach o’r llyfr a gweld ystyron dyfnach y byddech wedi’u colli fel arall (Llyfrgell Poole).



	Sgiliau emosiynol – adnabod teimladau pobl eraill, rheoli teimladau (angerddol), sianelu egni i ganlyniadau cynhyrchiol…
	Y cam cyntaf i mi oedd Stiwdios Trongate ac mae’r prosiectau ar ôl hynny wedi gwneud i mi sylweddoli bod gen i hawliau – rwy’n fod dynol ac rwy’n cael mynegi fy hunan (Amgueddfa Agored)


	Sgiliau cyfathrebu – ysgrifennu, siarad, gwrando…
	Dysges i sut i ddadlau fy syniadau a rhoi fy marn am arlunwyr 

(Harewood House).



	Sgiliau corfforol – rhedeg, dawnsio, trafod, gwneud…
	Roedd y plant wedi mwynhau profiad ymarferol llechi, baneri, gwisgo, y bwrdd du ac ati.  Roedd yn wahanol i’r hyn maen nhw’n ei wneud fel arfer – roedd fel tasen nhw yn y flwyddyn 1897 (Amgueddfa Prescot, Bwrdeistref Knowsley)


	AGWEDDAU A GWERTHOEDD


	Teimladau a chanfyddiadau
	Gwnaeth y llyfr i mi deimlo’n falch fod gen i deulu sefydlog, ond yn drist fod llawer o bobl yn dioddef yr hyn a ddioddefodd Carmen, a chywilydd am nad ydw i’n tueddu i feddwl am bobl gydag anhwylderau bwyta. (Llyfrgell Poole).



	Ein barn amdanom ein hunain e.e. hunan-barch
	Ar y dechrau, roeddwn i’n teimlo y byddai sefyll i fyny o flaen pobl a darllen ein barddoniaeth yn anodd, ond wnaethon nhw ddim chwerthin o gwbl, wnaethon nhw eich cefnogi yn lle chwerthin. Deuthum yn fwy hyderus am fod pobl eraill yn teimlo fel roeddwn i’n teimlo wrth ddarllen fy ngwaith i - o’r blaen, doeddwn i ddim yn darllen yn uchel yn y dosbarth, roeddwn i’n dweud na. Rŵan, rwy’n medru darllen o flaen pawb.  (Harewood House).



	Barn neu agweddau at bobl eraill
	Mae hon yn arddangosfa fendigedig – mae mor gyffrous ac mae’n procio’r cof – mae mor amrywiol. Welais i erioed Joe (fy mab 7 oed) yn ysgrifennu cymaint o farddoniaeth – ffantastig.  Diolch i chi – mae wedi agor ffenestr i fywyd Joe nad oeddwn yn gwybod am ei bodolaeth o’r blaen – wyddwn i ddim amdani – yr arddangosfa agorodd y ffenestr honno (Canolfan Sainsbury ar gyfer y Celfyddydau Gweledol)



	Agweddau tuag at sefydliad e.e. arddangosfeydd, archifau a llyfrgelloedd
	Mae fy mab wedi bod yn ymweld â’r llyfrgell ers yn dair wythnos oed, chafodd hyn ddim effaith fawr ar ei fwynhad o lyfrau.  Yr hyn a wnaeth oedd rhoi cynulleidfa sicr iddo y tu allan i’w deulu ei hunan y gallai rannu ei fwynhad â hi – cam mawr ymlaen i fachgen bach swil (Big Summer Read 2002, Llyfrgelloedd Essex).



	Agweddau cadarnhaol yn gysylltiedig â phrofiad
	Heddiw, fe gwrddais i â gwraig ryfeddol ... mam i wyth o blant.  Edrychon ni ar waith Susan Hiller a Suzanne Lacy a phan adawodd hi, gwrandewes i. Roedd y ffordd roedd y wraig hon wedi siarad mor agored am ei bywyd, ei phoen, yn cael ei hadlewyrchu yng ngeiriau perfformiad Suzanne Lacy – adferwyd fy ffydd yn yr oriel fel man gorffwys, lle ar gyfer trafodaeth a sgwrs – lle i ddysgu. (Oriel Gelf Leeds).



	Agweddau negyddol yn gysylltiedig â phrofiad
	Dydy amgueddfeydd ddim yn groesawgar i ni.  Rwy’n teimlo bod yn rhaid i chi edrych o gwmpas yn dawel ac mae’n anodd pan fydd plant gyda chi, maen nhw eisiau siarad a gofyn cwestiynau. Mae’r staff yn cerdded o amgylch y lle ac yn eich dilyn, rydych yn teimlo bod rhywun yn cadw llygad arnoch chi drwy’r amser (MGC).



	Rhesymau am gamau gweithredu neu safbwyntiau personol
	Fel rhywun dyslecsig, arswydes i rhag mynd i ymchwilio yn y Swyddfa Cofnodion Cyhoeddus – fodd bynnag roedd y cymorth a’r amynedd a ddangoswyd i mi gan eich staff wedi gwneud i’r amser a dreulies i yn y lle yn brofiad pleserus. Diolch i chi am hynny. (Swyddfa Cofnodion Cyhoeddus).



	Empathi, gallu i ddangos goddefgarwch (neu ddiffyg y rhain)
	Y pwll oherwydd roedd rhaid i’r bechgyn a’r dynion weithio drwy’r dydd a’r nos mewn amodau erchyll gyda’r holl nwyon a’r perygl o gael eu lladd. Hefyd doedd dim goleuadau da iawn gyda nhw felly fyddai hi ddim yn neis o gwbl heblaw am y cyflog.  Doedd eu bywyd ddim yn gyffrous iawn ac rwy’n falch nad oeddwn i’n byw adeg hynny (Amgueddfa Beamish).


	MWYNHAD, YSBRYDOLIAETH A CHREADIGRWYDD


	Cael hwyl
	Mae fy mab wedi mwynhau llyfrau Jeremy Strong yn fawr iawn; maen nhw’n gwneud iddo chwerthin yn uchel a bod eisiau darllen darnau i mi. (Big Summer Read 2002).



	Cael eich synnu
	Bron yn ddieithriad roedd y plant wedi mwynhau’r diwrnod yn fawr iawn – dywedodd un disgybl anodd ei blesio mai dyma’r wibdaith orau y mae erioed wedi bod arni!  Roedd wedi ysbrydoli hanesion gwych am y diwrnod ac wedi annog rhai i ysgrifennu mwy nag sydd erioed wedi cael ei gyflawni yn y dosbarth (Amgueddfa Sant Ioan Warwig)


	Syniadau, camau neu bethau arloesol
	Rwy’n credu bod llawer o gysylltiadau rhwng yr Holocost a materion moesol/gwleidyddol ond yr hyn sy’n erchyll yw bod yr Holocost wedi defnyddio dulliau modern creulon ofnadwy i lofruddio llawer iawn o bobl (Amgueddfa Ryfel Ymerodrol)


	Creadigrwydd
	Roedd y plant wedi mwynhau gwneud potiau ac edrych ar y sgerbwd yn y gloddfa.  Hefyd roedden nhw wedi mwynhau gwneud gemwaith (Gwasanaethau Treftadaeth Essex).



	Archwilio, arbrofi a gwneud
	Dysgu i dynnu lluniau a phaentio’n well – roedd wedi fy ysbrydoli i weithio’n galetach a mynd i dynnu lluniau o dirluniau yn lle gweithio o luniau (Harewood House).



	Cael eich ysbrydoli
	Yr hyn oedd yn amlwg iawn oedd y ffaith nad oedd y plant wedi sylweddoli mai pobl o oes Fictoria oedd pobl Taunton ar y pryd a bellach maen nhw wedi dechrau ymchwilio i’w hanesion teuluol eu hunain (Archifau Gwlad yr Haf)




	GWEITHGARWCH, YMDDYGIAD, CYNNYDD

	Beth mae pobl yn ei wneud
	Roeddwn i’n mwynhau gwisgo’r corsed oherwydd roeddwn i’n teimlo sut roedd pobl yn oes Fictoria wedi teimlo - anghysurus.  Roedd y ffaith fy mod i’n gorfod gwisgo cylch yn fy mrifo. Dysges ei bod yn galed ar bobl yn oes Fictoria (Amgueddfeydd ac Oriel Gelf Birmingham)



	Beth mae pobl yn bwriadu ei wneud (bwriad i weithredu)
	Diolch am eich cyflwyniad diddorol a goleuedig – roedden ni i gyd wedi ei fwynhau’n fawr iawn ac roedden ni wedi gadael y lle yn meddwl bod yn rhaid i ni gloddio’n ddyfnach a dysgu rhagor am ein treftadaeth a’r cartrefi rydyn ni’n byw ynddynt (Swyddfa Cofnodion Essex)



	Beth mae pobl wedi’i wneud
	Mae’n siŵr o fod yn un o’r wythnosau mwyaf cofiadwy ym mywyd ysgol y plant. Maen nhw wedi dysgu llawer am eu sgiliau a’u gallu eu hunain. Rwyf wedi dysgu llawer am eu gallu. Mae’r gweithdy wedi dod â doniau newydd i’r amlwg nad ydym yn eu gweld bob amser yn yr ystafell ddosbarth.  Mae’r pwyslais ar Saesneg, mathemateg a gwyddoniaeth yn golygu nad ydym yn rhoi digon o amser i agweddau ar gymeriad y plant (Amgueddfa Prescot, Bwrdeistref Knowsley).



	Newid yn y ffordd y mae pobl yn rheoli’u bywydau gan gynnwys cyd-destunau gwaith, astudio, teulu a chymuned
	Cyn y sesiwn roeddwn i’n dibynnu ar bobl eraill i gael gwybodaeth. Bellach (rwy’n gallu cyrchu gwybodaeth yn y gwaith) rwy’n teimlo’n fwy annibynnol (Llyfrgell Prifysgol Caerlŷr)



	Camau gweithredu (a welwyd neu a gofnodwyd)
	Mae The Reading Planet wedi helpu i gynnal diddordeb fy merch mewn darllen yn ystod gwyliau’r haf.  Rydw i wedi darganfod hefyd ei bod hi’n dewis llyfrau gwahanol i’w deunydd darllen arferol (h.y. llyfrau ffeithiol a barddoniaeth) ac yn ffurfio barn annibynnol amdanynt. (Big Summer Read 2002, Llyfrgelloedd Essex).



	Newid ymddygiad
	Teimles y gallwn fod yn rhydd i ddangos fy emosiynau yn fwy trwm nag y gallwn pan oeddwn yn yr ysgol (Amgueddfa Ryfel Ymerodrol).



	Cynnydd – tuag at ddysgu pellach, cofrestru fel defnyddiwr llyfrgell, datblygu sgiliau newydd – mae hyn yn deillio o weithgarwch bwriadus sy’n arwain at newid
	Rwy’n dod yma i ymarfer.  Dim ond defnyddio’r cyfrifiadur rwy’n wneud. Mae’r cyfrifiadur bellach yn boblogaidd iawn mewn bywyd (Llyfrgelloedd Swydd Warwig).

